
Майдангерлерге  алғыс айтты
Астана қалалық мәслихатының депутаты, С.Сейфуллин атындағы Қазақ агротехникалық университетінің ректоры, профессор Ақылбек Күрішбаев Жеңіс күні қарсаңында Ұлы Отан соғысына қатысқан №6 сайлау аймағында тұратын ардагерлерді үйіне барып құттықтады. 
       Ақылбек Күрішбаев майдан даласындағы кескекті күрестер, соғыстан кейінгі қираған халық шаруашылығын көтеруге қатысқан жанқиярлық еңбектер туралы ардагерлер айтқан естеліктерді тыңдады. Жасы 101-ге келген соғыс ардагері  Родион Скок ректормен  әңгіме барысында: «Соңғы кездері аяғым ауырып жүргені, әйтпесе, Жеңіс күні өз аяғыммен жүріп, қыдырғанды жақсы көретін жанмын» деп ағынан жарылды. Варвара Грибнева:  «Жасым 92-ге келді, құдайға шүкір, денсаулығым жақсы. Осылай үйге келіп құттықтаған ыстық лебіздеріңізге көп рахмет. Еліміз аман, жұртымыз тыныш болғай» деп батасын берді. Қариялар кездесу соңында депутатқа алғыстарын білдірді.

